




ՀԻՄՆԱՎՈՐՈՒՄ
«ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


Ընթացիկ իրավիճակը և իրավական ակտի ընդունման անհրաժեշտությունը                          
 «Գույք ամրացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է հետևյալ հանգամանքներով. 
ՀՀ կառավարության 18.11.2021թ. «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» որոշման հավելվածի 83.19-րդ կետով սահմանված է ոռոգման համակարգերում և գլխամասային հանգույցներում պահանջվող ծավալի ոռոգման ջրի կուտակման, ինչպես նաև ավելցուկային ջրերի անհարկի կորուստների կանխմանն ուղղված «Օրվա կարգավորիչ 31 հատ ջրավազանների կառուցում, վերակառուցում և նախապատրաստական աշխատանքների իրականացում» միջոցառումը։ Նշված ծրագրի իրականացումը կարևորվել է՝ հաշվի առնելով ոռոգման ջրի սակավությունը, ինչպես նաև ոռոգման ջրի նկատմամբ պահանջարկի ավելացման միտումները։ 
ՀՀ կառավարության կողմից հատկացվել են անհրաժեշտ ֆինանսական միջոցներ՝ հանրապետության մարզերում ջրօգտագործող ընկերությունների սպասարկման տարածքներում օրվա կարգավորման ջրավազանների առաջնահերթ կառուցման և վերակառուցման աշխատանքների իրականացման նախագծանախահաշվային փաստաթղթերի փաթեթների մշակման համար։ 
Տեղեկացնում ենք, որ ՀՀ կառավարության ծրագրում ներառված «Օրվա կարգավորիչ ջրավազանների կառուցում» միջոցառման շրջանակներում «Թալին» ՋՕԸ-ի սպասարկման տարածքում նախատեսվում է իրականացնել Թալինի 3-րդ հերթի ջրանցքի վերջնամասում Դաշտադեմի պոմպակայանի ջրընդունիչ ավազանի մեծացում։ Ջրային կոմիտեն նախաձեռնել է վերակառուցման աշխատանքների նախագծանախահաշվային փաստաթղթերի փաթեթի լրամշակման աշխատանքներ՝ համալիր փորձաքննության դրական եզրակացություն ստանալու նպատակով։ Այդ նպատակով այս տարի համապատասխան աշխատանքներ իրականացնելուց հետո ստացվել են ՕԿՋ-ի և հարակից տարածքի թվով 2 սեփականության վկայականներ, որտեղ որպես գույքի սեփականատեր նշված է Հայաստանի Հանրապետություն։ Հետագայում կառուցապատման թույլտվությունների թվային ծառայությունների urban.e-gov.am հարթակի միջոցով դիմումներ ներկայացնելու նպատակով անհրաժեշտություն է առաջացել, որ նշված գույքերը կցվեն Ջրային կոմիտեի ՀՎՀՀ-ին։ Այդ նպատակով Ջրային կոմիտեն 08.04.2026թ․ թիվ 03/16/2143-2026 գրությամբ դիմել է ՀՀ կադաստրի կոմիտե, սակայն վերջինս 15.04.2026թ․ գրությամբ մերժել է՝ հիմնավորելով, որ Հայաստանի անշարժ գույքի տեղեկատվական համակարգի շտեմարանում Ջրային կոմիտեի անվամբ նույնականացման աշխատանքներ իրականացնելու համար անհրաժեշտ է ներկայացնել համապատասխան փաստաթղթեր՝ ՀՀ Արագածոտնի մարզի Թալին համայնքի Դաշտադեմ գյուղի 5 ջրավազան հասցեում գտնվող (անշարժ գույքի նկատմամբ իրավունքների պետական գրանցման N 07042026-02-0061 վկայական) 0.07982 հա մակերեսով հողամասը վերջինիս ամրացված լինելու վերաբերյալ։
ՀՀ կառավարության 19.01.2026թ. «Որպես նվիրատվություն գույք ընդունելու և Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին ամրացնելու մասին»  թիվ 164-Ա որոշմամբ ՀՀ Արագածոտնի մարզի Թալին համայնք, գյուղ Դաշտադեմ 6 հասցեում գտնվող հողամասն ամրացվել է Ջրային կոմիտեին։
Հաշվի առնելով վերը նշվածը՝ անհրաժեշտություն է առաջացել շրջանառել ՀՀ կառավարության համապատասխան որոշման նախագիծ՝ վերոնշյալ 2 գույքերը միավորելու և Ջրային կոմիտեի անվամբ գրանցելու նպատակով։
Տեղեկացնում ենք նաև, որ տվյալ ՕԿՋ-ն արդեն իսկ որպես պետական ջրային սեփականություն անհատույց օգտագործման իրավունքով հանձնված է «Թալին» ՋՕԸ-ին ընկերության հիմնադրման օրվանից և շահագործվում է որպես Դաշտադեմի պոմպակայանի ջրընդունիչ ավազան։
Տվյալ բնագավառում իրականացվող քաղաքականությունը՝ Ոռոգման ջրի կայուն մատակարարում և արդյունավետ կառավարում։
[bookmark: _GoBack]Կարգավորման նպատակը և բնույթը` Նախագծի ընդունման նպատակը Թալինի 3-րդ հերթի ջրանցքի վերջնամասում Դաշտադեմի պոմպակայանի ջրընդունիչ ավազանի վերակառուցումն է:
 Նախագծի մշակման գործընթացում ներգրավված ինստիտուտները և անձիք` Նախագիծը մշակվել է Ջրային կոմիտեի կողմից:
Ակնկալվող արդյունքը` Նախագծի ընդունմամբ ակնկալվում է, որ Նախագծում նշված գույքերը կօգտագործվեն իրենց նպատակային նշանակությանը համապատասխան, պատշաճ մակարդակով կկազմակերպվեն դրանց շահագործումն ու պահպանումը, ինչպես նաև կբարելավվի ոռոգման ծառայությունների մակարդակը։
Տեղեկատվություն՝ Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում, ինչպես նաև այլ նորմատիվ ակտեր ընդունել անհրաժեշտ չէ։ 
Նախագիծը բխում է «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերի, ՀՀ կառավարության 2021 թվականի նոյեմբերի 18-ի N 1902-Լ որոշման N 1 հավելվածի 83.19 կետից։



Ջրային կոմիտե
